
TADBIRKORLIK SUBYEKTLARI 
TASHQI SAVDO FAOLIYATINI 
ICHKI TARTIBGA SOLISHNI 
TAKOMILLASHTIRISHNING 
AYRIM JIHATLARI
To‘rayev Nurbek Muxammadovich
Toshkent davlat iqtisodiyot universiteti mustaqil iznanuvchisi

Annotatsiya: Tadbirklorlik subyektlari tashqi savdo faoliyatini tartibga solish deganda aksariyat mutaxassislar va olimlar 
tashqi savdo faoliyatini davlat tomonidan tartibga solishni ya’ni bizning sinflashimizcha tashqi tartibga solishni nazarda 
tutishadi, lekin yana bir jihat borki bunga ko‘pchilik e’tibor qilmaydi, bugun biz aynan shu jihatga ya’ni tadibrkorlik sub-
yektlari o‘zlari tomonidan korxona tashqi savdo faoliyatini tartibga solish ya’ni bizning sinflashimizcha ichki tartibga solish 
masalasiga yuzlanamiz. Tashqi savdoni tartibga solishda tashqi muhit ta’siri sifatida milliy iqtisodiyot manfaatlaridan kelib 
chiqib o‘rnatilgan tartiblar nazarda tutilsa, korxonada tashqi savdoni amalga oshirish ichki tizimini tartibli tashkil etish tad-
birkorlik subyekti tashqi savdosini samarali amalga oshirish omili sifatida qaraladi.

Kalit so‘zlar: korxonalar, tadbirkorlik subyektlari, tashqi savdo faoliyati, eksport, import, shartnomalar, yuk kuzatuv hujjat-
lari, bojxona yuk deklaratsiyasi, bojxona rasmiylashtiruvi, sertifikatlash, tashuvlar.
Abstract: When the regulation of foreign trade activities of business entities is meant by most experts and scientists, they 
mean the regulation of foreign trade activities by the government, that is, according to our classification, external regula-
tion, but there is another aspect that many people do not pay attention to, today we will turn to this aspect, i.e. regulation 
of the foreign trade activity of the enterprise by the business entities themselves, i.e. internal regulation according to our 
classification. If in the regulation of foreign trade, the rules established based on the interests of the national economy 
are considered as the influence of the external environment, then the orderly organization of the internal system of the 
implementation of foreign trade in the enterprise is considered as a factor of the effective implementation of the foreign 
trade of the business entity.

Key words: enterprises, business entities, foreign trade activities, export, import, contracts, cargo tracking documents, 
customs cargo declaration, customs clearance, certification, transportation.
Аннотация: Под регулированием внешнеэкономической деятельности субъектов предприятия большинство 
специалистов и ученых понимают регулирование внешнеэкономической деятельности со стороны государства, 
то есть, по нашей классификации это означает внешнее регулирование, но есть и другой аспект, который многие 
не обращают внимания, сегодня мы обратимся к этому аспекту, т.е. регулированию внешнеторговой деятельности 
предприятия самими субъектами предприятий, т.е. внутреннему регулированию по нашей классификации. Если 
при регулировании внешней торговли правила, установленные исходя из интересов национальной экономики, 
рассматриваются как влияние внешней среды, то упорядоченная организация внутренней системы осущест-
вления внешней торговли на предприятии рассматривается как фактор эффективного осуществления внешнеэ-
кономической деятельности субъекта хозяйствования.

Ключевые слова: предприятия, субъекты хозяйствования, внешнеэкономическая деятельность, экспорт, импорт, 
контракты, документы сопровождения грузов, грузовая таможенная декларация, таможенное оформление, сер-
тификация, перевозка.

K I R I S H
Tadbirkorlik subyekti tashqi savdo faoliyatini noto‘g‘ri tashkil etishi natijasida turli zararlarga duch keladi, 

tashqi savdoni samarali tashkil etish va ushbu faoliyatdan sof foyda olish imkoniyatlarini tadqiq etish dolzarb 
masala hisoblanadi. Bugungi kunda tashqi savdo jarayoni strategik reja asosida amalga oshirish kerak, bunga 
amal qilinmasligi natijasida tadibrkorga tashqi savdo bilan shug‘ullanish davrida kutilmagan harajatlarni vujudga 
keltirishi mumkin, bu esa o‘z navbatida kelgusida olinishi kerak bo‘lgan foydani kamaytirishi bilan bog‘liq noxush 
holatlarni yuzaga keltiradi, strategik rejalashtirish orqali zararlarni bartaraf etish yoki minimallashtirish mumkin.

Tadbirkorlik subyektining o‘z korxonasi doirasida tashqi savdoni tashkil etishda menejment funksiyalarini 
ketma ket qo‘llash orqali o‘z faoliyatini o‘zi tartibga solish masalasi, tashqi savdo faoliyatini qonuniy tashkil 

Setish, tashqi savdo operatsiyalarni iqtisodiy samarali amalga oshirish har doim ham biz hohlagandek yuz ber-

maydi, har bir operatsiya muhimligi jihatdan bir loyihani amalga oshirilishiga o‘xshaydi.
 Davlat tomonidan korxonalar tashqi savdo faoliyatini tartibga solish maqsadida ishlab chiqilgan huquqiy 

normativ hujjatlar, tartib va taomillarga rioya etishda qonunchilikka so‘zsiz amal qilish, turli huquqbuzarliklarni 
sodir etmasdan turib tashqi savdo faoliyatini amalga oshirish o‘ziga xos murakkab va alohida e’tibor talab 
qiluvchi masala hisoblanadi. Bunda tadbirkorlik subyekti tashqi savdo faoliyati monitoring qilinganda asosan 
qonunchilikka rioya etilishi ustidan birinchi navbatda nazorat kuzatuv ishlari olib borilishini ko‘ramiz, vaholanki 
xarajatlar hisobi, tashqi savdo faoliyatini tashkil etish jarayonidagi boshqa bir qator omillar o‘rganilishi e’tibordan 
chetda qolganga o‘xshaydi, zero tadbirkorlik subyektlari tashqi savdo faoliyatini samarali amalga oshirilishi 
milliy iqtisodiyotda ushbu faoliyat turini yalpi o‘sishiga olib keladi. Huquqiy omildan tashqari iqtisodiy va ijtimoiy 
omillar mavjudligi bu omillarni hamohang tarzda hisobga olinishi, tahlil qilinishi, qaror qabul qilishda diqqat 
markazida bo‘lishi zarur. 

A D A B I Y O T L A R  S H A R H I
Tadbirkorlik subyektlari tashqi savdo faoliyati korxonalarda tashkil etish va ichki tartibga solish borasida 

eng mazmunli adabiyotlardan birinchisi E.F. Gadoyev tahriri ostida chop etilgan “Eksport import operatsiyalari” 
nomli kitobi bo‘lib unda avvalambor tashkil etish so‘ngra tartibga solish va nazorat qilish borasida ilmiy amaliy 
teran yondashuv mavjud. Unda tashqi savdo shartnomalarini tuzish, yo‘l kuzatuv hujjatlari tayyorlash, tashqi 
savdo operatsiyalarini moliyaviy tartibga solish va uning buxgalteriya hisobini yuritish masalalari batafsil bayon 
etilgan. “Xalqaro mikroiqtisodiyot” nomli taniqli rus olimi A.P. Kireyev tashqi savdoni tartibga solish borasida 
nihoyatda qimmatli fikrlarni bayon etgan. 

T A D Q I Q O T  M E T O D O L O G I YA S I
Tadqiqotda analiz va sintez, induksiya va deduksiya, taqqoslash, statistika usullaridan foydalanildi. 

T A H L I L  V A  N A T I J A L A R  M U H O K A M A S I
Korxona miqiyosida tashqi savdo faoliyatini amalga oshirishdan oldin uni puxta rejalashtirish, hamda jaray-

onni turli operatsiyalar ko‘rinishida optimal tashkil etish, shuningdek samarali nazorat qilish orqali muvafaqqi-
yatli tartibga solish ishlarini boshqarish bugungi kundagi tashqi savdo bilan shug‘ullanuvchi har bir tadbirkorning 
asosiy maqsadi bo‘lmog‘i kerak. Bunday tartibga rioya etilmasdan topilgan foyda ertami kechmi tashqi savdo 
subyekti bo‘lgan tadbikor uchun ortiqcha xarajatlar va vaqt resurslarini yo‘qotilishiga olib kelishi mumkin, kuza-
tuvlar natijasi shuni ko‘rsatdiki amaliyotda ayrim tadbirkorlarimiz tashqi savdo faoliyatini olib borishni boshlar 
ekanlar bu borada ularga bilim va ko‘nikmalar, tajriba yetishmovchiligi kuzatiladi, natijada ortiqcha kutilmagan 
xarajatlar yuzaga kelishini qabul qilishga majbur bo‘ladilar. 

Mazkur faoliyatni amalga oshirishda asosiy muammo tadbirkorlik subyektining tashqi savdo faoliyatini 
samarali amalga oshirish borasida o‘zi tomonidan e’tibor qilinishi zarur jihatlarni o‘rganishdir. Yanada aniqroq 
aytadigan bo‘lsak korxonada tashqi savdoni tashkil etishda mavjud milliy va xalqaro qonunchilik normalariga 
e’tiborli bo‘lish, ishni mantiqan to‘g‘ri tashkil etilishi nazarda tutiladi.

Avvalambor tashqi savdo faoliyatining ob’yekti sifatida unda ishtirok etuvchi tovarlar va xizmatlarni oladigan 
bo‘lsak, subyekti tadbirkor bo‘lishi mumkin, shunday ekan tadbirkorlar zamonaviy bilim va ko‘nikmalarga ega 
bo‘lgan holda tashqi savdo faoliyatini tashkil etishlari milliy iqitisodiyotning rivojlanishi va aholi turmush faro-
vonligini oshirishda muhim o‘rin tutadi. Ma’lumki tashqi savdo faoliyatini tashkil etishda korxonalar uchun eng 
muhim birinchi jihat bu tashqi savdo shartnomalari tuzish davrida mukammal loyihani amalga oshirishdir. Nima 
uchun aynan tashqi savdo shartnomasini loyiha sifatida talqin qilyapmiz, sababi shartnoma tuzish mahorati 
tashqi savdoni amalga oshirish uchun ma’sul bo‘lgan shaxsning bilimi, tajribasi, oldindan ko‘ra olish qobiliyati, 
shuningdek amalga oshirish kerak bo‘lgan jarayonni imkon qadar kengroq tassavur qilishni talab qiladi. Shart-
nomaning yana bir loyiha sifatida qaralishiga sabab, shoshilinch holda turli xatolar bilan tuzilgan tashqi savdo 
shartnomasi ortiqcha xarajatlarni vujudga keltirishdir, ya’ni tashqi savdo shartnomasida ko‘zda tutilmagan oqi-
batlar yuzaga kelganda uning ta’siri bevosta va bilvosita kutilmagan xarajatlarni paydo qiladi, bu jihatdan loyiha 
xususiyatlarini to‘liq o‘zida nomyon etadi. 

Tashqi savdo shartnomalarini tartibga solish borasida O‘zbekiston Respublikasi Vazirlar Mahkamasining 
283-sonli “O‘zbekiston Respublikasida tashqi savdo operatsiyalari monitoringini yanada takomillashtirish cho-
ra-tadbirlari to‘g‘risida” qarori 14-may 2020-yilda qabul qilingan bo‘lib, unda davlat tomonidan monitoring olib 
borish ko‘zda tutilgan, tashqi savdo shartnomalarini tuzish borasida minimal talablar o‘rnatilgan. Ushbu qarorga 
muvofiq O‘zbekiston Respublikasi Markaziy banki, O‘zbekiston Respublikasi Iqtisodiyot va moliya vazirligi huzu-
ridagi Davlat bojxona qo‘mitasi va O‘zbekiston Respublikasi Vazirlar mahkamasi huzuridagi Davlat soliq qo‘mi-

tasi (DSQ) tashqi savdo operatsiyalarining yagona elektron axborot tizimi (TSOYAEAT) orqali monitoring olib 
borishadi, har bir amalga oshirilgan tashqi savdo operatsiyasi avtomatik tarzda nazoratga tushadi va ularning 
shartlari bo‘yicha nazorat boshlanadi, shu sababli ham har bir amalga oshirilishi ko‘zda tutilgan tashqi savdo 
operatsiyasi puxta rejalashtirilib amalga oshirilishi kerak. 

Tashqi savdo shartnomalari TSOYAEATga ro‘yxatdan o‘tkazish uchun maxsus dastur (VED-kontrakt) 
xizmatidan foydalaniladi, ushbu dastur 14-may 2020-yilda qabul qilingan 283- sonli vazirlar mahkamasi qarori 
talablari asosida ma’lumotlarni talab qiladi, taqdim etilgan ma’lumotlar tashqi savdo monitoringini amalga oshi-
ruvichi tashkilotlar va TSOYAEAT talablariga mos keladi, hamda birgalikda bir xil ma’lumotlarni qayta ishlash 
orqali tartibga solishni amalga oshiradi.(1 rasm)

1-rasm: Tashqi savdo operatsiyalarining yagona elektron axborot tizimi orqali monitoring olib boruvchi 
tashkilotlarning uch tomonlama nazorati1

Tadbirkorlik subyektlari tashqi savdo shartnomasini tuzishda har bir amalga oshiriluvchi faoliyatni aniq, 
tushunarli, asosli tarzda yoritib berishlari kerak, kelgusida kutilmagan xarajatlarni vujudga keltiruvchi holatlarni 
oldini olgan holda fikrlashi kerak.

Shartnomaga mos yuk kuzatuv hujjatlarining tayyorlanishi bojxona rasmiylashtiruvi jarayonini o‘z vaqtida 
muvaffaqiyatli amalga oshirish uchun xizmat qiladi, shuningdek sertifikatlash davrini qisqartiradi, undan tashqari 
bojxona auditini amalga oshirish paytida ortiqcha savollarga o‘rin qoldirmaydi. Odatda muzokaralar yakuniga 
yetgach tomonlar o‘rtasida shartnoma tuziladi va shu shartnoma asosida yuk kuzatuv hujjatlari tayyorla-
nadi, yuk kuzatuv hujjatlari tomonlar o‘rtasida shartnomaga muvofiqligi tasdiqlangan keyin tashuvlar amalga 
oshiriladi, lekin amalda ayrim hollarda yuklar kelishni boshlaganda kelishilgan hujjatlar o‘rniga turli xatoliklar 
bilan yuk kuzatuv hujjatlarini qabul qilamiz. Bundan hollarda ushbu xatoliklar tashqi savdo faoliyatini tashkil 
etuvchi mutaxassisga ortiqcha kutilmagan stresslarni yuzaga keltirib vaqt, ortiqcha xarajat va asablarga ta’sir 
qiladi, bojxonada rasmiylashtiruv jarayonini cho‘zilib ketishiga olib keladi, to‘g‘ri raqamlashtirish vaqtni tejab 
bersada xatolikni to‘g‘rilash ortiqcha vaqt oladi. 

Ko‘p hollarda tashqi savdo ishtirokchilari tovarlar importi yoki eksporti korxonalar tomonidan amalga oshiril-
ganda tovarlarning erkin muomalaga chiqib ketishi yoki eksportga respublikamiz bojxona hududidan chiqib 
ketishi bilan nimagadir hamma ish bitdi deb uylashadi, bugungi kunda unday emas chunki bojxona rasmiy-

1 Muallif ishlanmasi. O‘zbekiston Respublikasi Vazirlar Mahkamasining 14.05.2020-yildagi 283-sonli “Tashqi savdo operatsiyalari 
amalga oshirilishi monitoringini olib borish va nazorat qilish tartibi to‘g‘risida”gi qarori asosida chizilgan.

Slashtiruvi jarayoni takomillashib bormoqda. Ko‘p yillik tajribalar va O‘zbekistondagi mavjud tartiblardan kelib 

chiqqan holda quyidagi tizimli tashqi savdo operatsiyalarini amalga oshirish ketma ketligi rasmini ishlab chiqdik. 

2-rasm: Tashqi savdo operatsiyalarini amalga oshirish ketma ketligi2

Bojxona kuzatuvi hamda tahlilning yangidan yangi samarali usullarini o‘zlashtirilmoqda, bu borada sama-
rali xorij tajribasi va jahon bojxona tashkiloti shuningdek jahon savdo tashkiloti ko‘rsatmalari bosqichma bosqich 
joriy etilmoqda. Tashqi savdoni amalga oshirishda raqamlashtirishning keng ko‘lamda joriy etilishi shaffoflikni 
yuzaga keltirib nazorat samaradorligini oshirishi yana bir bor zamonaviy tadbirkor uchun diqqatni jamlashni 
talab etadi. 

Tashqi savdo shartnomasini tuzishda yetkazib berish zanjirlarini tugal holda tasavvur qilish zarur, unda 
avvalambor import yoki eksport qilinuvchi tovarning tashqi iqtisodiy faoliyat tovarlar nomenklaturasidagi kodini 
(TIF TN kodi)to‘g‘ri sinflagan holda imkoni bo‘lsa ekspertlar bilan maslahatlashib shartnoma tuzishdan avval 
aniqlash, hamda ushbu kodga biriktirilgan o‘lchov birligi hamda ulardan tashqi savdoni amalga oshirishda undi-
rilishi kutilayotgan bojxona to‘lovlari hisobini bilishi kerak. Undan tashqari tovarlarning bojxona qiymatiga alo-
hida e’tibor qaratishi va tashqi iqtisodiy faoliyat tovarlar nomenklaturasida ko‘zda tutilgan yoki biriktirilgan sert-
ifikatlash jarayoniga ham alohida e’tiborli bo‘lishi kerak. Tovarlarning qaysi davlatdan olib kelinishi ham muhim 
o‘rin tutadi unda tovarlarning kelib chiqish sertifikati va imkoni bo‘lsa sifat sertifikatlarini olishi tashqi savdo 
jarayonini tashkil etishni yengillashtiradi. 

Yetkazib berishning bazis shartlari (INKOTERMS 2020) shartlarini to‘g‘ri tanlashi ushbu hujjat talablaridan 
kelib chiqqan holda tovarlarni tashishda tuziladigan transport kompaniyalari shartnomalariga (tashish shartno-
masiga) alohida e’tiborli bo‘lishi, yuk ortish va yuk tushirish qoidalari, yuklarni tashish jarayonida xavfsizlikni 
ta’minlashda ularni tashish va saqlash normalarini tovarning o‘ziga xos xususityalarini o‘rganish talab etiladi. 
Albatta bularni o‘rganib chiqish yetkazib berishda ortiqcha xarajatlarni va vaqt resursini tejab beradi, yana bir 
muhim jihat shartnomalarda yukka egalik huquqi qachon va qayerda sotuvchidan xaridorga o‘tish masalasidir. 
Yuklarni qabul qilishda yoki jo‘natishda mustaqil uchinchi shaxs ya’ni ortish va tushirish inspeksiyasi faoliyat-
idan foydalanish maqsadga muvofiqdir. Miqdor, sifat va zararlarni nazorat qilish har bir tadbirkor uchun muhim 
masala hisoblanib, bu borada alohida mutaxassis xizmatidan foydalanish birmuncha kelgusidagi ko‘zda tutil-
magan xarajatlarni tejaydi. 

X U L O S A  V A  T A K L I F L A R
Yuqorida aytib o‘tilgan omillarning barchasi tovararni bojxona yuk deklaratsiyasini to‘ldirishda muhim o‘rin 

tutadi, albatta odatda korxona huquqshunosi tomonidan tashqi savdo shartnomalar tekshirilganda uning qon-
uniyligiga e’tibor qaratiladi, lekin tashqi savdo jarayoniga ma’sul vakolatli shaxs barcha jihatlarni, ayniqsa, 
iqtisodiy jihatlariga (tashqi savdoni amalga oshirishda yuzaga keladigan kutilgan va kutilmagan xarajatlarga) 
e’tiborini qaratmog‘i kerak. Shartnoma, invoys, qadoq xati va yuk xati hamda turli qo‘shimcha sertifikatlar va 
boshqa hujjatlar o‘zaro bir biriga mos va muvofiq bo‘lishi shart aks holda rasmiylashtiruv jarayoni cho‘zilib ketishi 
mumkin, vaqtning boy berilishi doimiy xarajatlardan tashqari o‘zgaruvchan xarajatlarni ko‘paytiradi, misol uchun 
vaqtida bo‘shatib olinmagan vagonlarning turib qolishi bilan yuzaga kelgan jarima yoki yuklarni bojxona ombo-
rlarida turib qolishi bilan valyuta kursining o‘zgarishida yuzaga kelgan yo‘qotishlarni aytish mumkin.

2 Muallif ishlanmasi. 2005–2024-yillar oralig‘ida ishlab chiqarish, savdo va xizmat ko‘rsatish korxonalarida, shuningdek, xalqaro loy-
ihalarda tashqi savdoni tashkil etish tajribasidan kelib chiqildi.

 Ma’lumki bojxona rasmiylashtiruvi jarayonlari va tashqi savdo shartnomalari monitoringi raqamlashishi 
xatoliklarni tezda aniqb berishi bilan birga xatolik to‘g‘rilangunga qadar keyingi bosqichdagi operatsiyalarga 
o‘tishni ta’qiqlaydi, shuningdek davlat nazorati e’tiborini jalb qiladi, shu sababli ham korxonalarda tashqi savdo 
faoliyatini ichki tartibga solish muhim hisoblanadi.

Davlat tomonidan tashqi savdoni tartibga solish borasida turli talablarga javob tariqasida tashqi savdo bilan 
shug‘ullanuvchi tadbirkorlik subyekti ichki tartibga solish mexanizmini ishga tushirmas ekan bir tomonlama yon-
dashuv natijasi va samarasi biz kutgandek bo‘lmasligi mumkin. 

Bugungi kunda xulq atvor iqtisodiyoti jadal o‘rganilayotgan bir paytda kuzatuvlar va tadqiqotlar, tajribalar 
shuni ko‘rsatdiki Gʻarbiy Yevropa davlatlarida yuqori samara bergan bojxona auditi ham agarda ichki tartibga 
solish korxona doirasida to‘g‘ri yo‘lga qo‘yilmas ekan ijobiy natijasini to‘liq ko‘rsatmaydi. 

Foydalanilgan adabiyotlar ro‘yxati:
1. O‘zbekiston Respublikasi “Tashqi iqtisodiy faoliyat to‘g‘risida”gi Qonuni. lex.uz›docs/-67345
2. O‘zbekiston Respublikasi Bojxona kodeksi, 22-aprel 2016-yil.
3. O‘zbekiston Respublikasi Soliq kodeksi 01-yanvar 2020-yil.
4. O‘zbekiston Respublikasi Vazirlar Mahkamasining 14.05.2020 -yildagi 283-sonli “Tashqi savdo operatsiyalari amalga 

yil 17-yanvar, №12(8635)soni.

8. O‘zbekiston Respublikasi Prezidentining 04-mart 2024-yildagi “O‘zbekiston – 2030” strategiyasida belgilangan asosiy 
yo‘nalishlar bo‘yicha islohotlarni amalga oshirishning 2024-yildagi ustuvor chora-tadbirlari to‘g‘risida”gi PQ-109 -sonli 
qarori.

9. O‘zbekiston Respublikasi Prezidentining 24.05.2024 yildagi “Tadbirkorlik subyektlariga subsidiyalar, imtiyozlar va pref-
erensiyalarni taqdim etish tartiblarini takomillashtirish bo‘yicha qo‘shimcha chora-tadbirlar” to‘g‘risida”gi PQ-193-sonli 
qarori.

10. A. P.Kireyev “Международная микроэканомика” Учебник, Москва “Международные отношения”2014г.
11. A. M. Orexov “Методы экономических исследований” Учебное пособие. Москва “Infra – M” 2014 г. 
12. Hugo Bromley. “England’s Mercantilism: Trading Companies, Employment and the Politics of Trade in Global History, 

1688–1704.” University of Cambridge, UK 2023. https://www.researchgate.net/publication/376583889
13. N.S. Ismailova, U.A. Dadabayev “O‘zbekistonning jahon savdo tashkilotiga a’zo bo‘lishining o‘ziga xos xususiyatlari” 

Monografiya. TDIU. “Ilm – fan va innovatsiya” nashriyoti Toshkent 2023y.
14. N.M. Turayev “Tashqi savdoni tashkil etish va tartibga solishda merkantilistlar g‘oyalarining tutgan o‘rni.” Toshkent 

2024y.3-son “Yashil iqtisodiyot va taraqqiyot jurnali” 911-918 betlar. 
15. Sarimsakova M. X. “Экономический механизм государственного регулирования транспорной системы ” Toshkent 

